
REAGIM
Organizata e Veteranëve të Luftës së UÇK-së, shprehë indinjatë të thellë, rreth aktgjykimit tërësisht të montuar politikisht kundër veteranit të luftës Gjelosh Krasniqi.  
Lojërat politike të UNMIK-ut, me dirigjime të Beogradit, ishin me pasoja të mëdha për bartësit e luftës çlirimtare dhe për vet popullin tonë dhe të ardhmen e tij. Këto lojëra politike është duke i vazhduar edhe EULEX, i cili thirret se kinse do t’i korigjoj gabimet e mëhershme që janë bërë me rastin e akuzave të ngritura kunër luftëtarëve të lirisë. E tërë kjo luftë politike, e zhvilluar kundër vlerave të popullit tonë, ka një qëllim të vetëm: Mohimin e vlerave të arritura me çmim shumë të lartë, me gjakun e mijëra dëshmorëve në luftën e parreshtur për liri kundër pushtuesit serbosllav.
Të gjykohen dhe dënohen në emër të popullit, ata që luftuan për lirinë e tij; të gjykohen dhe dënohen me direktiva dhe dosje të përpiluara nga pushtuesi e me ligje të tij, ata që luftuan pushtuesin dhe krimin e organizuar nga ai është apsurde. Një presedan i tillë ndodhë vetëm në Kosovë. 
Deri dje shtetet e këtyre gjykatësve të EULEX-it, jo vetëm që aplikuan kreun VII të Kartës së OKB-së por në vazhdimësi luftuan edhe vet kundër krimit dhe gjenocidit shtetëror serb. Vetvetiu shtrohet pyetja për EULEX-in: sa serbë u dënuan për krime dhe gjenocid në Kosovë? Asnjë!!. Kjo do të thotë se gjyqet në Kosovë i dikton politika kriminale e pushtuesit serb, fatkeqësisht me pajtimin e politikës shtetërore të Kosovës e cila po stërmadhon me propagandë besimin ndaj këtyre gjykatave. 
Organizata e Veteranëve të Luftës së UÇK-së, kërkon që sa më parë të lirohen të gjithë luftëtarët e UÇK-së nga këto burgje të cilët akuzohen se kinse kanë bërë krime lufte, duke ditur se kishim luftë çlirimtare, dhe të marr fund një herë e përgjithmonë kjo luftë e turpshme kundër popullit tonë dhe bijëve më të mirë të tij sepse ne nuk do të lejojmë që mbi vlerat tona të shkelë askush.

